
Kuv Tsi Nyog Yuav Thov Rau Thaum Twg? 
Koj yuav tsum thov rau UI yog tias… 
 Koj poob haujlwm lawm, 
 Koj cov nyiaj ua haujlwm tau los txhua lub limtiam 

raug txo, los yog 
 Koj yeej npaj tias koj yuav raug tshem tawm haujlwm 

tom ntej hauv 13 lub limtiam. 

TSEEM CEEB: Koj yuav tsum ua daim ntawv thov thawj 
zaug tsis pub dhau 7 hnub ntawm qhov kawg ntawm lub 
listiam uas yog Hnub Sunday rau Hnub Saturday (calendar 
week) uas koj xav tau cov nyiaj UI pab. 
 

Kuv Yuav Ua Dab Tsi Los Thov? 
Cov Ntaub Ntawv Qhia Txog Ntiag Tug 
 Rau kev sau ntawv online: 
 Lub npe siv nkag (username) thiab tus lus zais nkag 

(password). 
 Ib txoj kev lees pau (authentication) (tus xovtooj losyog 

authenticator app). 
 Ib tug email chaw nyob siv tau losyog tus lej xovtooj  

ntawm tes. 
 Koj tus chaw nyob tam sim no. 
 Koj tus lej xaus saus. 
 Koj daim ntawv tsav tsheb Wisconsin lossis tus lej ntawm 

koj daim npav ID (yog koj muaj ib tug). 
Cov Ntaub Ntawv Qhia Txog Tus Tswv Hauj Lwm 
Koj cov keebkwm ua haujlwm rau 18 lub hlis dhau los, kuj muaj: 
 Cov tswv lag luam lub npe. 
 Cov tswv ntiav haujlwm chaw nyob (kuj muaj zip code). 
 Cov tswv ntiav haujlwm lej xovtooj. 
 Thawj hnub thiab hnub kawg ntawm kev ua haujlwm nrog 

txhua tus tswv ntiav haujlwm. 
 Yog vim li cas tsis ua haujlwm nrog txhua tus tswv ntiav 

haujlwm. 

Lwm Cov Ntaub Ntawv 
 Yog tias koj xav tau Nyiaj Pab Povhwm Poob Haujlwm (UI) 

them los ntawm kev tso nyiaj ncaj qha, koj lub txhab nyiaj, 
koj tus lej routing thiab koj tus lej account. 

 Yog koj yog ib tug tswv cuab ntawm lub union, lub npe 
thiab tus naj npawb hauv cheeb tsam ntawm koj lub union 
hall. 

 Yog tias koj tsis yog neeg xam xaj Asmeskas (U.S. citizen), 
koj tus lej sau npe neeg txawv tebchaws (alien registration 
number), daim ntawv naj npawb, thiab hnub tas sijhawm. 

 Yog tias koj ua tub rog hauv 18 lub hlis dhau los, Form  
DD-214. 

 Yog tias koj yog ib tug neeg ua haujlwm hauv tsoomfwv, 
Form SF-50 losyog SF-8. 

Leej Twg Tsim Nyog Tau Txais Kev Tuav 
Pov Hwm Rau Kev Poob Hauj Lwm (UI)? 

Tus Qauv Kev Tsim Nyog Tau Txais UI 
DWD yuav tshab xyuas koj daim ntawv thov kev thov 
thawj zaug los txiav txim seb koj puas tsim nyog tau txais 
rau UI. Peb saib peb tus qauv: 
 Koj cov nyiaj them rau kev hauj lwm hauv 12 txog 

18 lub hlis ua ntej ua daim ntawv thov thawj zaug. 
 Lub laj thawj uas koj tsis ua hauj lwm rau koj tus 

tswv hauj lwm yav dhau los txuas mus ntxiv lawm. 
 Koj lub peev xwm thiab khoom rau kev ua hauj 

lwm. 

Yog xav paub ntxiv txog kev tsim nyog tau txais UI, mus rau: 
dwd.wisconsin.gov/uiben/handbook/hmong/eligibility.htm 

Tsis paub meej tias koj yuav tsim nyog tau kev pab? 
Mus thov kom paub seb koj puas tsim nyog tau. DWD 
yog cov tuaj yeem txiav txim siab seb koj puas tau kev 
pab. 

 
 

  

Nyeem Phau Ntawv Qhia Rau Tus Neeg Thov 
Phau Ntawv Qhia muaj cov ntaub ntawv tseem ceeb 
hais txog UI thiab koj cov cai raws cai lij choj, suav nrog: 
 Txoj hau kev thov rau cov nyiaj pab. 
 Yuav txiav txim li cas rau koj qhov kev tsim nyog tau 

txais cov nyiaj pab. 
 Koj yuav tsum ua dab tsi txhua lub lim tiam kom tau 

txais cov nyiaj pab them rau kev poob hauj lwm. 
Mus rau: 
dwd.wisconsin.gov/uiben/handbook/hmong.htm 

Txoj Hau Kev Los Thov rau  
Cov Nyiaj Tuav Pov Hwm Rau Kev Poob Hauj Lwm 

Kev Tuav Pov Hwm Rau Kev Poob Hauj Lwm (UI) yog ib lub khoos kas uas tsim los muab cov nyiaj 
tau los ib ntus rau cov neeg ua hauj lwm tsim nyog uas poob lawv cov hauj lwm.  Lub khoos kas UI 

muab cov nyiaj pab txhua lub lim tiam rau cov neeg poob hauj lwm uas muaj kev tsim nyog. 

Thov Hauv OOS LAIS ntawm 
my.unemployment.wisconsin.gov 

los sis yees duab ntawm no nrog koj lub xov tooj 
lub koob yees duab: 

 

 
 

 

https://dwd.wisconsin.gov/uiben/handbook/eligibility.htm
https://dwd.wisconsin.gov/uiben/handbook
https://my.unemployment.wisconsin.gov/

Kuv Yuav Ua Ntawv Thov Tau Li Cas? 
Thov Hauv Oos Lais! 
 Txoj kev ceev tshaj plaws rau kev ua ntaub ntawv yog 

hauv oos lais! Tsis muaj sij hawm tos. 
 Muaj ua Lus Askiv thiab Lus Mev. 
 Kev siab nkag tau ntawm lub nab cos nyeem. 

 

Cov kauj ruam mus thov hauv oos lais: 
1. Mus rau my.unemployment.wisconsin.gov  

los sis yees duab ntawm no nrog koj lub xov tooj lub koob  
 yees duab: 

  
  
  
  
  
  

  
                        
2. Mus nyeem thiab txais cov lus thiab txoj cai (terms and 

conditions). 
3. Tsim ib lub username thiab password.  

Tej zaum koj yuav tau txheeb xyuas koj tus kheej los ua ib 
feem ntawm qhov kauj ruam no. Yog tias koj xav txheeb 
xyuas koj tus kheej, koj yuav tsis tuaj yeem ua daim ntawv 
thov kom txog thaum koj txheeb koj tus kheej tag tso. 

4. Nkag mus nkag rau koj qhov Claimant Portal. 
5. Ua koj daim ntawv thov thawj zaug kom tiav. 

 

Thov online thaum lub sijhawm no: 
Sunday 9:00 a.m. – Ib tag hmo 
Monday – Friday Ncav Cuag (reachable)  
 24 xuab moos 
Saturday Ib tag hmo – 3:00 p.m. 
 

Hu rau Lub Chaw Pab Kev Poob Hauj Lwm 
Yog tias koj… 
 Xav tau kev pab siv cov kev pab cuam hauv oos lais. 
 Tsis muaj peev xwm mus thov rau hauv oos lais tau. 
 Muaj kev xiam oob qhab thiab xav tau kev pab ua cov 

ntaub ntawv. 
 Tsis txawj hais lus Askiv los sis lus Mev thiab thov kev pab 

txhais lus. 

Hu rau Lub Chaw Pab Cuam ntawm (414) 435-7069  
lossis hu dawb ntawm (844) 910-3661. 
 

Chaw Pab lub Sijhawm ua Haujlwm 
Wednesday  7:30 a.m. – 4:30 p.m. 
Thursday  8:00 a.m. – 3:15 p.m. 
Friday  7:30 a.m. – 4:30 p.m. 
Monday – Tuesday * 7:30 a.m. – 4:30 p.m.  
 

*  Hnub Monday thiab hnub Tuesday yog peb ob hnub uas 
tibneeg hu tauj coob tshaj. Kom txo koj lub sijhawm tos,  
hu rau lwm lub hnub ntawm lub limtiam. 

 
 

Yuav Muaj Dab Tsi Tshwm Sim Tom 
Qab Kuv Thov? 
Tswj Qhov Kev Tsim Nyog Rau UI 
1. Sau npe nrog Job Service - Koj yuav tau txais kev ceeb 

toom yog tias koj yuav tsum tau sau npe rau Wisconsin 
Job Service. Yog xav tau, mus rau 
JobCenterofWisconsin.com/ui; sau npe nkag mus; sau 
npe rau cov kev pab cuam; xa ib daim ntawv qhia txog 
keeb kwm ua hauj lwm thiab qhib nws. Qhov no yuav 
tsum tau ua kom tiav tsis pub dhau 14 hnub tom qab ua 
tiav koj daim ntawv thov nyiaj pab UI. 

2. Nrhiav Hauj Lwm - Koj kuj tseem yuav tau txais kev ceeb 
toom thiab yog tias koj yuav tsum tau mus nrhiav hauj 
lwm. Yog tias xav tau, ua yam tsawg kawg 4 qhov kev 
tshawb nrhiav hauj lwm TXHUA LUB LIM TIAM. Cov piv 
txwv ntawm kev tshawb nrhiav hauj lwm uas tseem siv 
tau suav nrog kev xa daim ntawv thov ua hauj lwm rau 
tus tswv hauj lwm los sis koom nrog kev xam phaj ua 
hauj lwm. 

3. Ua Daim Ntawv Thov TAS LI TXHUA LUB LIM TIAM - 
Koj yuav tsum tau tos kom txog hnub Sunday los sis 
tom qab ntawd txhawm rau ua daim ntawv thov txhua 
lub lim tiam rau lub lim tiam dhau los. Ib lub lim tiam UI 
pib txij Hnub Sunday txog Hnub Saturday. 

Lus Cim Tseg: Txuas ntxiv ua koj cov hauj lwm tshawb nrhiav 
thiab ua koj daim ntawv pov thawj kev thov txhua lub lim 
tiam txawm tias: 
 Cov kev them nyiaj yuav raug tswj cia thaum DWD 

tshawb xyuas koj qhov kev tsim nyog thiab/los sis; 
 Koj los sis koj tus tswv hauj lwm thov rov hais dua txog 

qhov kev txiav txim siab rau kev tsim nyog thiab tseem 
tab tom tos qhov kev thov rov txiav txim dua. 

Tshaj Qhia Txog Cov Nyiaj Tau Los 
 Txawm hais tias koj ua hauj lwm ib nrab hnub, koj tuaj 

yeem tsim nyog tau txais cov nyiaj pab. Yog xav kom 
ntxaws ntxiv txog kev ua hauj lwm ib nrab hnub yuav 
cuam tshuam li cas rau koj cov nyiaj pab, mus rau: 
dwd.wisconsin.gov/uiben/reductions.htm 

 Koj yuav tsum tshaj qhia txog cov nyiaj tau los hauv lub 
lim tiam uas lawv tau txais, txawm tias koj tseem tsis tau 
txais kev them nyiaj los xij. 

 Cov nyiaj them rau kev so hauj lwm thiab raug rho tawm 
hauj lwm yuav tsum tau tshaj qhia rau lub lim tiam uas 
nws tau muab, txawm tias koj tau txais cov nyiaj them 
rau lub lim tiam tom qab los xij. Hu rau koj tus tswv hauj 
lwm yog tias koj tsis paub tseeb tias puas muab cov hom 
kev them nyiaj no. 

 
 
 
 

https://my.unemployment.wisconsin.gov/
https://jobcenterofwisconsin.com/ui
https://dwd.wisconsin.gov/uiben/reductions.htm

Cov Lus Kheev Nug 
Kuv tuaj yeem tau txais cov nyiaj pab hauv UI 
npaum li cas?  
Koj tus nqi nyiaj pab txhua lub lim tiam (WBR) yuav yog 4% 
ntawm cov nyiaj uas them rau kev poob hauj lwm hauv 
peb lub hlis uas tau them siab tshaj plaws ntawm koj lub sij 
hawm. Yog tias koj qhov WBR tsawg dua $54, koj tsis tsim 
nyog tau txais cov nyiaj pab hauv UI. Qhov ntau kawg 
nkaus ntawm WBR yog $370. Txhawm rau xam koj tus nqi 
nyiaj pab, mus rau: 
dwd.wisconsin.gov/uiben/calculator-wbr.htm 

Koj qhov nyiaj pab ntau tshaj plaws (MBA) yuav yog 26 
npaug ntawm koj qhov WBR, los sis 40% ntawm koj cov nyiaj 
ua hauj lwm tag nrho los ntawm tag nrho cov hauj lwm 
them, seb qhov twg tsawg dua. Yog xav paub ntxiv txog kev 
xam nyiaj UI li cas, mus rau: 
dwd.wisconsin.gov/uiben/qualifying-wagesh.htm 
 
Kuv yog ib tug tub ntxhais kawm ntawv. Kuv 
puas yuav tsim nyog tau txais? 
Koj yuav tsum qhia rau peb paub yog tias koj yog tub 
ntxhais kawm thaum koj ua ntawv thov nyiaj pab hauv UI. 
Yuav ua ib qho kev tshawb nrhiav los txiav txim siab seb 
koj puas khoom rau txoj hauj lwm. Tej zaum koj tsis tas 
yuav khoom rau kev ua hauj lwm thiab yuav tsim nyog 
tau txais kev zam rau kev nrhiav hauj lwm thaum mus 
kawm cov kev kawm uas suav tias yog “kev cob qhia uas 
tau txais kev pom zoo.” 

Cov piv txwv ntawm qhov kev cob qhia ua stau txais kev 
pom zoo yog: 
 Lub Khoos Kas Saib Xyuas Txoj Cai Kev Txhim Kho 

Tshiab thiab Lub Cib Fim Rau Kev Ua Hauj Lwm. 
 DWD Job Service Cov Khoos Kas. 
 Kev Cob Qhia. 
 Cov Khoos Kas Pab Cuam Kev Tsim Kho Rau Kev Ua 

Hauj Lwm. 
 
Kuv cov nyiaj so hauj lwm laus puas yuav 
cuam tshuam rau kuv cov nyiaj pab?  
Koj yuav tsum qhia rau peb paub yog tias koj tau thov rau los 
sis tau txais cov nyiaj so hauj lwm thaum laus. Yog xav paub 
ntxiv, mus rau: dwd.wisconsin.gov/uiben/reductions.htm 
 

Puas Xav Nkag Cuag Tau Is Taws Nem? 
Mus ntsib ib qho chaw ntawm Peb Cov Chaw 
Saib Xyuas Kev Ua Hauj Lwm 
Cov Chaw Saib Xyuas Kev Ua Hauj Lwm hauv Wisconsin 
muab cov kev pab cuam hauv qab no: 
 Nkag mus rau lub khoos phis tawm thiab is taws nem. 
 Kev npaj rau txoj kev ua hauj lwm. 
 Kev pab nrhiav hauj lwm. 
 Cov kev sib tham hauv oos lais thiab tiim ntsej tim 

muag hais txog kev sau ntawv rau keeb kwm ua hauj 
lwm, kev xam phaj, cov lus qhia rau kev nrhiav hauj 
lwm thiab lwm yam. 

Txhawm rau nrhiav koj qhov chaw ua hauj lwm uas nyob 
ze tshaj plaws, mus rau: 
wisconsinjobcenter.org/directory 
 
Mus saib koj lub tsev qiv ntawv rau pej xeem 
hauv cheeb tsam 
Txhawm rau nrhiav lub tsev qiv ntawv nyob ze koj, mus 
rau: wisconsinjobcenter.org/libraries/lawds.htm 

 
 
 

 
 
 
 
 

 
DWD yog ib tus tswv num haujlwm thiab muab kev pab muaj vaj 
huam sib luag rau sawv daws. Yog koj muaj ib tus mob xiam hoob 
khab tsis taus thiab xav tau kev pab rau daim ntawv no, thov hu 
rau 7-1-1 rau Wisconsin Relay Service. Thov hu rau Fab Saib Xyuas 
Kev Them Nyiaj Thaum Poob Hauj Lwm ntawm (414) 435-7069 
lossis hu dawb ntawm (844) 910-3661 mus thov kom muab daim 
ntawv no kho ua lwm hom kom koj nyeem tau, nrog rau qhov kom 
muab txhais ua lwm hom lus.   
 

 
 

Yog xav paub ntxiv txog cov nyiaj pab 
rau kev poob hauj lwm, mus rau: 

dwd.wisconsin.gov/uiben 

https://dwd.wisconsin.gov/uiben/calculator-wbr.htm
https://dwd.wisconsin.gov/uiben/qualifying-wagesh.htm
https://dwd.wisconsin.gov/uiben/reductions.htm
https://www.wisconsinjobcenter.org/directory
https://wisconsinjobcenter.org/libraries/lawds.htm
https://dwd.wisconsin.gov/uiben

